
ТАҚРИЗ 
ба автореферати диссертатсияи Зоириён Бахтиёр Шодибег дар мавзуи 
«Масъалаҳои байналхалқй дар публитсистикаи Абулкосим Лохутӣ» 
барои дарёфти дараҷаи илмии номзади илми филология аз рӯйи 
ихтисоси 10.01.10 - Рӯзноманигорӣ

Аз автореферати диссертатсия маълум мегардад, ки он ба тахкики 
масъалаҳои байналхалқӣ дар осори иҷтимоии яке аз саромадони 
публитсистикаи тоҷик Абулқосим Лоҳутӣ бахшида шудааст. Бо 
дарназардошти инъикоси мавзуъ ва масъалаҳои мубрами сатҳи ҷаҳонӣ дар 
солҳои 20-ум то 50-уми асри гузашта дар публитсистикаи ин адиби 
сиёсатмадор, ки таъсири онҳо то имрӯз ба ҷомеаҳои гуногун мушоҳида 
мешавад ва фарзияву пешниҳодҳои ӯ дар ин самт барои ҷомеаи муосир аз 
аҳаммияти вижа бархӯрдор аст, метавон гуфт, ки мавзуи мазкур барои 
таҳқиқи диссертатсионӣ арзанда мебошад. Публитсистоне, ки ба чунин 
мавзуъҳои мубрами сиёсати ҷаҳонӣ рӯ меоранд, пеш аз ҳама, мехоҳанд, 
чашми халқро ба рӯйдодҳои таъсиргузори башарият кушода, онҳоро аз 
равандҳои хатарзои замон огоҳ намоянд. Дар воқеъ, Абулқосим Лоҳутӣ аз 
қабили камтарин эҷодкороне ба шумор меравад, ки дар фазои гуногуни сиёсӣ 
фаъолият намуда, ба мукобили режимҳои истисморгари хориҷӣ ҳам бо калам 
ва ҳам бо силоҳ мубориза бурдааст ва ҳадафҳои муғризонаи кишварҳои 
абарқудрати ҷаҳониро нисбат ба миллатҳо ва давлатҳои ақибмонда ошкор 
намудааст. Аз ин ҷиҳат гуфтан ба маврид аст, ки рӯ овардан ба таҳқики осори 
ин публитсисти сиёсатмадор дар чунин шароити мураккаби муборизаҳои 
сиёсии байналмилалӣ муҳимму саривактӣ мебошад. Аз ҷониби дигар, 
таҳқики инъикоси масъалаҳои байналхалкӣ дар осори иҷтимоии Абулкосим 
Лоҳутӣ дар илми публитсистикаи тоҷик мавзуи нав ва актуалӣ ба шумор 
меравад.

Тавре аз муҳтавои фишурдаи диссертатсия бармеояд, дар ин пажуҳиш 
асарҳои ба масъалаҳои мухдмми сиёсати байналхалкӣ бахшидаи А. Лохутӣ, 
аз қабили масъалаи Шарқ, сиёсати мустамликавии Англия ва дигар 
давлатҳои сармоядории Аврупо, ба қудрат расидани режимҳои фашистӣ дар 
ҷаҳон ва оқибати аъмоли зиддибашарии онҳо, сиёсати геополитикии 
Америка ва ғайра аз нигоҳи мазмуну мундариҷа, шакли пешниҳод ва хунари 
нигорандагӣ таҳқиқ шуда, мавқеъгирии публитсист нисбат ба вокеоти 
таъсиргузори ҷаҳонӣ мушаххас гардидааст.

Автореферат ва маводи чопкардаи муаллиф ба диссертатсия мувофик 
тартиб дода шуда, он ифодагари муҳтавои таҳкиқ буда метавонад.

Аз мазмуни автореферат маълум мегардад, ки диссертатсияи мазкур аз 
муқаддима, се боб, шаш фасл ва хулосаву рӯйхати адабиёт иборат мебошад.

Диссертант дар муқаддимаи кор аҳаммияти мавзуи таҳқик, дараҷаи 
омӯзиши он, ҳадаф ва вазифаҳои таҳқиқ, сарчашмаҳои пажуҳиш, навгониҳои 
таҳқиқ, арзиши назарию а.малӣ, асосҳои методологии таҳкиқ ва муҳимтарин 
нуктаҳои ба ҳимоя пешниҳодшавандаро мушаххас намуда, заминаҳои асосии 

мавзуъро дар робита ба манбаъҳои илмию адабӣ асоснок ва муаррифӣ 
кардааст.

Боби аввали диссертатсия - “Назаре ба рӯзгор ва осори Абулқосим 
Лоҳутӣ” ном гирифта, аз ду фасл иборат аст. Дар фасли аввали боб 
муҳиммтарин санаҳо ва воқеаҳое, ки дар рӯзгори публитсист таъсири амик 
доштанд, мавриди баҳсу баррасӣ карор гирифтааст. Дар фасли дуюми боби 
аввал бошад, самтҳои гуногуни эҷодиёти публитсист мавриди омӯзиш қарор 
гирифтааст. Диссертант дар ин қисми рисола паҳлуҳои мухталифи эҷодиёти 
А. Лоҳутиро мавриди омӯзиш карор дода, назму наср ва публитсистикаи 
адибро муфассал шарҳ додааст. Ба фаъолияти драматургӣ, тарҷумонӣ ва 
оҳангсозии ин эҷодкори мумтоз низ ҳамчун паҳлуҳои дигари фаъолияти 
эҷодии ӯ ишораҳо шудааст.

Боби дуюм “Махсусияти ғоявй ва таносуби мавзуъҳои байналхалқй 
дар публитсистикаи А. Лоҳутй” ном дошта, аз фишурдаи диссертатсия 
маълум мегардад, ки дар он осори ба масъалаҳои байналхалкӣ бахшидаи 
публитсист дар ду фасл аз нигоҳи мавзуву мундариҷа, ҳадафнокӣ ва 
бархӯрдҳои идеологӣ таҳқиқ шудааст. Дар фасли аввали боби дуюм 
классификатсияи мавзуии масъалахои байналхалкӣ дар осори публитсистии 
адиб ба вуҷуд оварда шудааст. Диссертант дар ин қисми рисола мавзуъхои 
байналхалкии публитсистикаи адибро шартан ба 4 кисм ҷудо кардааст:

- Масъалаи Шарк;
- Аврупо ва сиёсати мустамликавии Англия;
- Сари қудрат омадани фашизм дар Аврупо;
- Америка ва сиёсати геополитикии он.
Дар фасли дуюми ин боб муаллиф дар заминаи пажуҳиши асарҳои ба 

масъалаҳои байналхалқӣ бахшидаи Лоҳутӣ муносибат ва мавқеи адибро ба 
воқеоти мубраму сиёсии замон, аз қабили хуҷуми империалистони хориҷӣ ба 
давлатҳои акибмондаи Машрик, ҷанги якуми ҷаҳонӣ, инқилоби Октябр дар 
Россия, рақобати системаҳои сотсиализм ва капитализм, Ҷанги Бузурги 
Ватанӣ, муборизаҳои геополитикии ИҶШС ва ИМА нишон додааст.

Дар боби сеюми диссертатсия, ки аз ду фасл иборат аст, имконоти 
жанрхои публитсистй дар инъикоси масъалах;ои байналхалқй мавриди 
пажуҳиш қарор гирифтааст. Дар фасли аввали ин боб осори насрии ба мавзуъ 
ва масъалаҳои байналхалқӣ бахшидаи А. Лоҳутӣ аз нигоҳи шакли пешниҳод 
ва ҳунари нигорандагӣ баррасӣ гардидааст. Ҳарчанд муаллиф иброз медорад, 
ки дар миёни асарҳои публитсистии А. Лоҳутӣ навъҳои се гурӯхи жанрхои 
публитсистикаро вохӯрдан мумкин аст, вале дар осори ба мавзуи таҳқик 
алоқаманди ӯ танҳо истифодаи жанрҳои таҳлилиро ба мушоҳида гирифтааст. 
Аз нигоҳи диссертант, А. Лохутӣ дар бозтоби масъалаҳои байналхалкӣ 
жанрҳои мақола, нигориш ва мактубро бештар кор фармудааст. Дар фасли 
дуюми боби сеюм бошад, хосияти публитсистии ашъори ба масъалаҳои 
байналхалқӣ бахшидаи публитсист аз нигоҳи шакли пешниҳод ва ҳунари 
нигорандагӣ пажуҳиш шудааст. Муаллиф дар ин самт ба натиҷае расидааст, 
ки ҷанбаи байналхалкии назми Лоҳутӣ аз муҳимтарин хусусияти 
публитсистикаи ӯ ба шумор меравад.

Роҷеъ ба мавзуъ ва масъалаҳои дар диссертатсия ҷойдошта муаллиф 10 
маколаи илмӣ чоп кардааст, ки 4 маколаи он дар маҷаллаҳои илмии 
тақризшавандаи Комиссияи олии аттестатсионии назди Президенти 
Ҷумҳурии Тоҷикистон нашр гардидаанд.

Автореферати диссертатсия муҳтавои асосии корро инъикос намудааст. 
Тарҷумаи русии автореферат бо матни тоҷикии он мувофиқат мекунад. 
Метавон гуфт, ки кор дар сатҳи хуби илмӣ анҷом ёфта, муаллиф 
тавонистааст, ба натиҷаҳои назаррас даст ёбад. Бо вуҷуди ин, дар 
автореферати диссертатсия камбудиҳое рох ёфтаанд, ки умедворем дар 
пажуҳишу нашрҳои минбаъда ба назар гирифта мешавад.

1. Баъзе зербобҳои диссертатсия хусусияти обзорй дошта, методи 
таҳлилу мукоиса кам корбурд шудааст.

2. Дар рисола ҷо-ҷо ғалатҳои имлоиву техникӣ ба назар мерасанд.
Ишораҳои боло ба ҳеҷ ваҷҳ қимати рисоларо коста намегардонанд. 

Диссертатсияи Зоириён Бахтиёр Шодибег дар мавзуи «Масъалаҳои 
байналхалкӣ дар публитсистикаи Абулкосим Лохутй» мувофики талаботи 
Комиссияи олии аттестатсионии назди Президенти Ҷумхурии Тоҷикистон 
таълиф ёфта, муаллифи он сазовори дарёфти дараҷаи илмии номзади илми 
филология аз рӯйи ихтисоси 10.01.10. - Рӯзноманигорӣ мебошад.

